
түһүлгэ дуораана түһүлгэ дуораана 

Николай 
Константинов — 

“Үлэ киһитэ” 
2023 сыл — республикаҕа 

Үлэ сылынан сибээстээн, Саха 
сирин Ил Дарханын бириэ-
мийэтин туттарыы үөрүүлээх 
түгэнэ буолан ааста. Ара-
ас идэлээх наҕараадаламмыт 
үлэһит дьон ортоту-
гар Манчаары аатынан 
спорт төрүт көрүҥнэригэр 
республикатааҕы киинин тре-
нерэ Николай Элляевич Кон-
стантинов баар.

Кини 2006 сыллаахтан мас-
рестлиҥҥэ тренеринэн үлэлиир. 
2014 сылтан Россия мас-

рестлиҥҥэ сүүмэрдэммит хама-
андатын сүрүн тренерэ. Нико-
лай Элляевич салалтатынан 
дойдубут хамаандата — аан 
дойду, Европа чемпионатта-
рыгар, аан дойду Кубогар өрүү 
ситиһиилээхтик кыттар.

Дыгын оонньуутун 
кыттыылаахтара 

билиннилэр 
Сүүмэрдээһин түмүгүнэн 

саха многоборьетыгар Ды-
гын оонньууларын сүрүн 
түһүлгэтигэр түөрт бастыҥ 
көрдөрүүлээх боотур эбилин-
нэ.

Онон аны сайын кимнээх 
күрэс былдьаһаллара билин-
нэ: Алексей Уваровскай (Кэ-
бээйи), Вячеслав Дьяконов 
(Нам), Айсен Ботуев (Үөһээ 
Бүлүү), Дьулустаан Ногови-
цын (Горнай), Николай Матан-
нанов (Таатта), Николай Обо-
ев (Ньурба), Айхал Бюлтясов 
(Үөһээ Бүлүү), Петр Прудец-
кай (Үөһээ Дьааҥы), Артем 
Варданян (Нам), Яков Дми-
триев (Кэбээйи), Айсен Семе-
нов (Өлөөн), Артем Дьяконов 
(Кэбээйи).

Дьэ, эһиги санааҕытыгар 
ким бастыай?

Маастардар 
кэккэлэрэ хаҥыыр 

Саха сиригэр мас-
рестлиҥҥэ Россия спордун 
сэттэ саҥа маастара эбилин-
нэ. Ол курдук, Константин 
Жирковка, Семен Ануфри-
евка, Семен Атаковка, Вла-
димир Никитиҥҥэ, Артур 
Жирковка, Иван Гуляев-
ка, Василий Муксуновка — 
мас-рестлиҥҥэ Россия спор-
дун маастардарын нуормата 
иҥэрилиннэ.

Маны тэҥэ Арнольд Мо-
ховка “Бүтүн Россиятааҕы 
спортивнай судьуйа” аата 
иҥэрилиннэ.

Саҥа күнү чэбдик 
көрсүөххэ 

Бүгүҥҥүттэн, ыам ыйын 
11 күнүттэн республикабыт 
киин куоратын бары болу-
оссаттарыгар уонна спор-
тивнай площадкаларыгар 
сарсыардааҥҥы эти-хааны 
чэбдигирдэр эрчиллиилэр 
саҕаланаллар.

Эрчиллиилэри анал үөрэхтээх 
инструктордар иилээн-саҕалаан 
ыытыахтара. Сэрээккэлэр сар-
сыарда 06:00–08:30 ыытыл-
лаллар. Саҥа күнү чэбдик 
көрсүөххэ!

“Дьулурҕан”.

Ñïîðò ààòà, ñïîðò…
Бу күннэргэ 

Узбекистан 
Республикатын 

киин куоратыгар — 
Ташкеҥҥа, эр 
дьоҥҥо боксаҕа аан 
дойду чемпионата 
үгэннээн ыытылла 
турар. Чемпионакка 
107 дойдуттан 500-чэкэ 
боксер күөн көрсөр. 
Кинилэр 13 ыйааһыҥҥа 
ким чемпион буоларын 
быһаарсаллар.

Маннык улахан таһымнаах 
күрэхтэһиигэ саха спордун бэ-
рэстэбиитэлэ, саха боксаҕа 
кыһатын иитиллээччитэ — Ев-
ропа 2, Россия 5 төгүллээх 
чемпиона, аан дойду чемпи-
онатын үрүҥ көмүс призера, 
спорт үтүөлээх маастара Ва-
силий Егоров Россия чиэһин 
көмүскээн күрэс былдьаспы-
та да кэрэхсэбиллээх. Бу түгэн, 
Саха сирин боксата билигин 
даҕаны улахан таһымҥа тура-
рын туоһулуур диэххэ сөп.

Уолбут кыттар 51 кг 
ыйааһыныгар барыта 43 бок-
сер баара. Кинилэр сэрэби-
эй быһыытынан икки бөлөххө 
хайдыһан кииристилэр. Васи-
лий Егоров бастаан, ыам ыйын 
4 күнүгэр финал 32/1-гэр 22-гэр 
диэри саастаахтарга Европа 
күрэхтэһиитин кыайыылааҕа ту-
рок Самет Гюмюһу кытта киир-
сэн, 4:1 ахсаанынан кыайыыны 
ситиспитэ.

Онтон ыам ыйын 7 күнүгэр 
финал 16/1-гэр сэрэбиэй 
быһыытынан аан дойду чем-
пиона Томоя Цубоины (Япо-
ния) кытта көрүстэ. Киирсии 
хара ааныттан бэрт түргэн тэ-
тимнээхтик, боксердар хардары-
таары сытыы охсуулаах ыыты-
лынна. Омос көрдөххө, хайа-
лара да оччо баһыйара билли-

бэт, тэҥ киирсиитэ буолла. Ик-
киэн да түргэннэрэ, сымсала-
ра, аһарыгастара сүрдээх. Япо-
нец төлө куота сылдьан охсуола-
ата. Түмүккэ, судьуйалар кыайы-
ыны 4:1 ахсаанынан киниэхэ би-
эрдилэр.

Цубои рингэҕэ киириэҕиттэн 
наһаа холкутук, ардыгар күлэ-

үөрэ, араастаан ыстаҥалыы 
сылдьан кииристэ. Итиэн-
нэ хас раунд бүттэҕин ахсын, 
баһыйбытын биллэрэн, илиитин 
өрө уунна. Ол көстүү судьуйа-
ларга быһаарыылаах буолбут бу-
олуон эмиэ сөп.

Онон хайыахпытый, хотторуу. 
Спорт аата — спорт буоллаҕа, 

ким эрэ кыайыахтаах, ким эрэ 
хотторуохтаах. Аан дойду чем-
пионатыгар саха киһитэ кытты-
быта бэйэтэ бэлиэ түгэн. Уолбут 
киирсиитин спорт, бокса специ-
алистара, тренердэр сөптөөхтүк 
быһаарыахтара, ырытыахтара, 
инники соруктары туруоруохта-
ра дии саныыбын.

Биһиги ханнык даҕаны 
түгэҥҥэ бэйэбит уолбутугар 
ыалдьабыт. Василий, кытаат! 
Олох салҕанар…

Чемпионат быһаарыылаах ки-
ирсиилэрэ (финаллар) ыам ыйын 
13–14 күннэригэр ыытыллар.

Петр ПАВЛОВ.

биһиги сыахпытыгар биһиги сыахпытыгар 

бэлиэ түгэн бэлиэ түгэн 

Үëýíè, óñïóîðäó өðө òóïïóò Áûëàòûàí Êóîðêóí 

Ñïîðòèâíàé îñêóîëà áûéûëãû õàðàҥà÷÷ûëàðà 

Чурапчы нэһилиэгин “Спортивнай” ТОС 
олохтооҕо, үлэ, успуорт, Саха сирин киинэтин 
бэтэрээнэ, РФ суруналыыстарын Сойууһун 

чилиэнэ, Арассыыйа Бочуоттаах кинематографиһа 
Платон Васильевич Коркин ыам ыйын 1 күнүгэр, 
лоп курдук 75 сааһын туолла. Былатыан олоххо 
дьулуурунан, үлэтинэн-хамнаһынан, успуорка 
ыллыктаах санаатынан биир дойдулаахтарыгар, 
кэнчээри ыччакка холобур буолар.

Маҥнай “Саҥа олох” эрэ-
дээксийэтигэр үлэлии кэли-
эхпиттэн, “Чурапчы — успу-
орт туоната” сыһыарыыга 
күн бүгүҥҥэ диэри эрэллээх-
тик, тиһигин быспакка эттээх-
сииннээх, дириҥ хорутуулаах 
ыстатыйаны ыытар уопсасты-
баннай суруналыыһынан Была-
тыан Куоркун буолар. Былатыан 
Баһылаайабыс улууска эрэ бу-
олбакка Бүтүн өрөспүүбүлүкэ 
үрдүнэн киэҥник биллэр 
ыспартыыбынай кэрэспэдьиэн. 
Арааһынай күрэхтэһиилэргэ, 
командировкаҕа сырыттахха, 
Сахабыт сирин биллэр улахан 
суруналыыстара Бүөтүр Баа-
былап, Баһылай Бэһиэлискэй 
көрүстэхтэринэ: “Хайа, Была-
тыан ханнаный? Кэлин тугу 
суруйан таһаарда?” — диэн-
нэр мэлдьи сэҥээрэ, күлэ-үөрэ 
туоһулаһаллар.

Былатыан — сахаҕа олус сэ-
мэй, холку, киэҥ көҕүстээх, 
ону-маны туоһуластахха мэл-
дьи күлэн кэбиһэр итиэннэ 
хооһохтон хостоон эрэрдии, бу 
баардыы уот харахха ойуулаан-
дьүһүннээн, сиэдэрэйдик 
сэһэргиир, улууспут успуордун 

эйгэтин лаппа үчүгэйдик билэр, 
күөн туттар киһибит буолар.

Ыспараапка 
Былатыан Куор-

кун 1948 сыллаахха ыам 
ыйын 1 күнүгэр Кытаа-
нах нэһилиэгэр колхуостаах 
дьиэ кэргэнигэр төрөөбүтэ. 
Аҕата Василий Спиридоно-
вич Коркин “Бойобуой” колху-
ос буҕаалтырынан, онтон ий-
этэ Анна Платоновна Корки-
на колхуоска 26 сыл ыанньык-
сытынан үлэлээбиттэрэ. 
Былатыан, Кытаанах орто 
оскуолатын 1966 сыллаахха 
үөрэнэн бүтэрэн баран, икки 
сыл колхуоска үлэлээбитэ 
ол кэнниттэн 1969 сылла-
ахха Дьокуускайдааҕы кии-
нэ мэхээниктэрин бэлэмниир 
ГПТУ-7 училищеҕа үөрэнэ ки-
ирэр итиэннэ 1970 сыллаах-
ха ситиһиилээхтик үөрэҕин 
түмүктээн, төрөөбүт Чурап-
чытыгар кэлэн 35 сыл устата 
харыс да сири халбарыйбакка 
киинэ мэхээнигинэн үлэлээн 
бочуоттаах сынньалаҥҥа 
тахсыбыта.

Былатыан Баһылаайабыс кэ-
лин кэпсииринэн, өссө оскуолаҕа 
үөрэнэ сырыттаҕына, оччо-
лорго көҥүл тустуу Чурап-
чыга саҥардыы сайдан эрэр 
кэмэ эбит. Ити кэмҥэ Килэҥки 
бөһүөлэгэр математика учуу-
тала Михаил Егорович Заха-
ров оҕолорго тустуу куруһуогун 
ыытан барбыт. Былатыан бэй-
этэ, атын оҕолор курдук эмиэ 
бу куруһуокка сылдьан тустуу 
абылаҥар ыга куустарбыта. Саха 
АССР үтүөлээх тириэньэрэ Ми-
хаил Егорович оскуолаҕа исти-
эндэ оҥорон, ол кэминээҕи ааты-
рар тустууктар хаартыскаларын, 
ситиһиилэрин ыйыыра, кинилэр 
тустарынан үгүстүк кэпсиирэ. 
Дьэ, итинтэн саҕаламмыта, Бы-
латыан Баһылаайабыс успуор-
ка умсугутуулаах үлэтэ, ыспар-
сымыаннар тустарынан киэҥ, 
далааһыннаах ыстатыйалара. Өр-

өтөр буолбатаҕа, 1977 сыллаахха 
“Саҥа олох” хаһыакка көҥүл ту-
стуу күрэхтэһиитин туһунан ба-
стакы ыстатыйата бэчээттэнэн 
тахсыбыта. Эмиэ ити сыл, аны 
“Эдэр коммунист” хаһыакка 
оҕолорго Саха сирин 1977–78 сс. 
“Чулуу ыспарсымыан” аатын 
ылбыт, ССРС успуордун мааста-
ра Афанасий Захаров туһунан 
“Саҥа саҕахтар угуйаллар” диэн 
ыстатыйата тахсыбыта.

Ити кэмтэн ылата “Саҥа олох”, 
“Дьулурҕан”, “Спорт Якутии” 
хаһыаттарга Чурапчы улууһун 
тустууктарын, араас таһымнаах 
күрэхтэһиилэр, өрөспүүбүлүкэ 
чөмпүйэнээттэрин, РСФСР, 
Бүтүн Сойуустааҕы, Дмитрий 
Коркин кэриэһигэр ыытыллар 
норуоттар икки ардыларынааҕы 
турнирдар тустарынан үгүс ыста-
тыйалары, суруйуулары таһаара 
олорор.

Былатыаны тустуу улахан 
фаната диэн толору ааттыыр кы-
ахтаахпыт. Билиҥҥээҥҥэ диэри 
дьон-сэргэ Былатыан Куоркуну, 
2010 сыллаахха Москубаҕа ыы-
тыллыбыт Аан дойду тустууга 
чөмпүйэнээтин көрөр баҕаттан, 
ынаҕын өлөрөн атыылаан, тустуу 
улахан түһүлгэтин эт хараҕынан 
көрөн, улууһун хаһыатыгар со-
нун гынан сырдатан таһаарбытын 
сөҕө-махтайа кэпсииллэр.

Кини улууспут успуор-
да үйэлээх буолуутугар, ту-
стуу сайдарын туһугар, Чурап-
чы улууһун чулуу тустуукта-
рын туһунан 100-кэ бөҕөһү су-
руйан ааҕааччыларга уонна улу-
ус устуоруйатыгар дьоһуннаах 
бэлэҕи оҥордо. Омос көрдөххө 

эрэ “суруйан таһаарбыттар, баар 
да баар”. Дьиҥ иһигэр, бу суруй-
уулар барыта улууспут устуоруй-
атын хаамыытыгар улахан суол-
талаахтар. Буолбуту үйэтитии, 
кэнэҕэски ыччаттарга туһаайыы, 
сурукка-бичиккэ бэйэ көрүүтүн 
тиһэн биэрии — бу барыта ту-
гунан да кэмнэммэт улахан үтүө 
дьыала буолар. Ыччаты иити-
игэ бэлэм холобурдар сурул-
лан тахсаллар, инники кыайыы-
ларга сирдииллэр, сыыһа-халты 
алҕастары ыйаллар.

Былатыан Баһылаайабыс 
күөххэ үктэнии маҥнайгы 
күнүгэр 75 сааһын томточчу ту-
олла. Чурапчы улууһун успу-
ордун сайдыытыгар, култуу-
ра эйгэтэ хаҥыырыгар сүҥкэн 
өҥөлөөх ытыктыыр киһибит. 
Былатыан билигин даҕаны сы-
тыы бөрүөтэ сыппаабат, таптал-
лаах успуордун өрө тутан киэҥ 
эйгэҕэ сырдата турар. Былаты-
ан билигин даҕаны тимир көлө 
үрдүттэн түспэт, дьон-сэргэ 
өлгөм үүнээйилээх буолуутун 
туһугар сирдэрин оҥорон биэ-
рэрэ уҕараабат. Инньэ диэн ту-
ран, Былатыан Баһылаайабыска 
дьиэ кэргэнигэр, оҕолоругар, 
сиэннэригэр кытаанах до-
руобуйаны, дьолу-соргуну 
баҕарыаҕыҥ. Өссө да өр сыл-
ларга биһигини кытары биир-
гэ үлэлээн-хамсаан, күлэ-үөрэ 
ситиһиилэрбитин үллэстэн сыл-
дьыахпыт диэн улаханнык эрэ-
нэбит.

Семен ЖЕНДРИНСКЭЙ, 
“Саҥа олох” хаһыат.
Чурапчы.

Дьокуускай 
куорат 1 №-дээх 

оҕо спортивнай 
оскуолатыгар үгэс 
буолбут үөрэҕи 
түмүктүүр үөрүүлээх 
тэрээһин буолан 
ааста. Араас өҥнөөх 
салгын шаардарынан 
бырааһынньыктыы 
киэргэтиллибит 
сааланы толору 
оскуоланы бүтэрэр 
эдэр спортсменнар, 
кинилэр уһуйааччылара, 
тренердэр уонна 
төрөппүттэр 
мустубуттар.

Бырааһынньыгы иилиир-
саҕалыыр “Саха” НКИК эдэр 
ыытааччыта Антон Васильев, 
эҕэрдэ тылынан үөрүүлээх сиэри-
туому арыйар. Мустубут дьону 
эҕэрдэлээн, спортивнай гимна-
стика салаатын бүтэрбит оҕолор 
кыттыылаах «Тетрис» аныгы 
үҥкүү ансаамбыла кэрэ нүөмэрин 
бэлэхтиир.

Дириэктэр Иван Прокопье-
вич Белолюбскай спорт олоҕор 
саҥардыы үктэнэн эрэр оҕолору 
истиҥник эҕэрдэлээн туран, 
кинилэргэ спорт оскуолатын 
бүтэрбиттэрин туһунан сибидиэ-
тилистибэлэри туттарар.

Ол курдук, бастакынан үөрэҕи 
бүтэрбиттэрин туоһулуур доку-

муоннары чэпчэки атлетика сала-
атын спортсменнара, Уһук Илин 
федеральнай уокуругун барьер-
даах сүүрүүгэ призердара: Хра-
мова Анастасия, Левин Сергей 
уонна Ощепков Илья, Саха си-
рин спринтерскай сүүрүүгэ при-
зердара Павлов Станислав уон-
на Макарова Диана, СР барьер-
даах сүүрүүгэ призера Тюрин 
Андрей туталлар. Бу кэскиллэ-
эх спортсменнары иитэн-такайан 
таһаарбыт СӨ үтүөлээх тренерэ, 
СӨ үөрэҕириитин уонна Россия 
физкультуратын туйгуна Неча-
ев Петр Александрович махтал 
суругунан уонна өйдөбүнньүк 
бэлэҕинэн наҕараадаланар.

Чэпчэки атлетикаҕа уон-
на сахалыы ыстаныыларга 
республикатааҕы турнирдарга 
үгүстүк кыайбыт уонна бирии-
стээх миэстэлэргэ тиксибит Ля-
шеев Марат (кини маны таһынан 
өссө сахалыы остуол оонньу-
уларыгар СӨ спордун мааста-
ра үрдүк ааттаах) уонна Федо-

рова Ярослава бу оскуолаҕа РФ 
уопсай үөрэхтээһинин бочуот-
таах үлэһитэ, СР үөрэҕириитин, 
физкультураҕа уонна спорка туй-
гуна Алексеев Василий Романо-
вич салалтатынан дьарыктаммыт-
тара. Оскуоланы ситиһиилээхтик 
бүтэрбит республика уонна куо-
рат турнирдарын призера Гуляев 
Артур чэпчэки атлетика салаатын 
старшай тренерэ Гуляев Сергей 
Васильевичка дьарыктаммыта.

Дьокуускай куоракка басты-
ыр иһин күрэхтэһиилэр кыайы-
ылаахтара Герасемчук Адилер, 
республикатааҕы турнирдарга 
кыайбыт, миэстэлэспит Егоров 
Александр уонна Гуляев Алек-
сей бокса салаатыгар Саха сирин 
үөрэҕириитин, физкультураҕа 
уонна спорка туйгуна Батура Ан-
дрей Николаевичка дьарыкта-
нан, үөрэхтэрин ситиһиилээхтик 
түмүктээтилэр.

Соторутааҕыта арыллыбыт, 
оскуола биир кэскиллээх сала-
ата — мас тардыһыытын от-

делениета буолар. Манна СР 
үөрэҕириитин, физкультураҕа 
уонна спорка туйгуна Иван Ива-
нович Копыриҥҥа эрчиллэн Ви-
нокуров Артем, Яковлев Игорь, 
Куприянов Иннокентий үгүс ах-
сааннаах республикатааҕы уонна 
куораттааҕы күрэхтэһиилэргэ кы-
айталаабыттара.

Онтон гиирэ спордун сала-
атын старшай тренер, Россия 
спордун маастара Иванова Еле-
на Николаевна салайар. Кини бэ-
лэмнээбит оҕолоро Солдатов Эр-
чимэн уонна Филиппов Яков 
республикаҕа миэстэлэспиттэрэ, 
куорат күрэхтэһиитигэр бастаа-
быттара, онтон Гурулуева Юлия 
куорат күрэхтэһиилэригэр миэ-
стэлэспитэ, Алимкулова Альбина 
элбэх күрэхтэргэ кыттыбыта.

Гузеева Ксения, Кондратье-
ва Алина, Саввина Анастасия, 
Семенова Айта, Шомоева Ана-
стасия, Варейките Анна, Липов-
ка Доминика, Власова Кристина, 
Матюшкина Анастасия, Раздья-
конова Диана, Синцова Софья — 
спортивнай гимнастика салааты-
гар РФ уопсай үөрэхтээһинин, 
СӨ үөрэҕириитин, физкультураҕа 
уонна спорка туйгуна Качанов-
ская Ольга Евгеньевна ииппитэ-
үөрэппитэ.

Оскуоланы бүтэрээччилэр 
бары үөрүүлээх быһыыга-
майгыга сибидиэтилистибэ-
лэрин туттулар, кинилэри эр-
чийбит, спорт кистэлэҥнэрин 
арыйбыт тренердэрэ эмиэ 
наҕараадаланнылар.

Махтал суругу уонна сэмэй 
бэлэҕи чэпчэки атлетика салаатын 
саамай актыыбынай төрөппүтэ 
Захарова Татьяна Христофоровна 
тутан үөрдэ-көттө.

Түмүккэ бу оскуола иитил-
лээччитэ, мадьыны, республика 
турнирын кыайыылааҕа, СӨ ба-
стыыр иһин күрэхтэһии призера, 
Саха сиринээҕи ырыа күрэхтэрин 
Гран-притын хаһаайына Сулу-
стаан Копырин ылбаҕай ырыа-
тынан эҕэрдэлээтэ, онтон чэп-
чэки атлетикаҕа тренер Василий 
Романович Алексеев оскуоланы 
бүтэрэр иитиллээччилэргэ кэс 
тылын тиэртэ.

Бу оскуолаҕа кыра саастарыт-
тан эрчиллибит оҕолор бу түгэҥҥэ 
аан бастаан спорт оскуолатыгар 
кэлбит кэмнэрин, манна аҕалыы-
ийэлии истиҥник көрсүбүт 
уһуйааччылара бу сыллар уста-
ларыгар кинилэри спорт эйгэти-
гэр сиэтэн киллэрэн, үктэлтэн 
үктэлгэ таһаарбыттарын, мэлдьи 
чиэһинэй киирсиигэ кыайарга, 
өрүү бэйэ-бэйэҕэ көмөлөсүһэргэ 
үөрэппиттэрин-ииппиттэрин уй-
адыйа уонна махтана санаатылар.

Спорт өрө күүрүүлээх, кы-
айыы көтөллөөх, сороҕор хот-
торуу хомолтолоох суолугар 
ситиһиилэнэ туруҥ, Дьокуускай 
Бастакы нүөмэрдээх спортив-
най оскуолатын 2023 сыллаах 
хараҥаччылара!

Анжела СИВЦЕВА, 
дириэктэри иитии-үөрэтии 
чааһыгар солбуйааччы.

кэпсиэхпин баҕарабын кэпсиэхпин баҕарабын 

Ààí äîéäó ÷åìïèîííàðà Èííîêåíòèé Êî÷êèí óîííà îëèìïèéñêàé ÷åìïèîí Îñàìó Âàòàíàáý. 
2003 ñûëëààõõà Áóäàïåøò.

Ýäýðäèè ýð÷èìíýýõ òðåíåð 
Көҥүл тустууга бэтэрээннэргэ аан дойду 
икки төгүллээх чемпиона Иннокентий Кочкин 

Саха тустууктара көҥүл тустууга бэтэрээннэр ортолоругар аан дойду 
чемпионатыгар аан маҥнай 1993 сыллаахха тиийэн кыттыбыттара. Ити 
сыл кинилэр ситиһиилээхтик тустаннар, дойдуларыгар үс кыһыл көмүс 

мэтээли аҕалбыттара. Кыайыылаахтарынан олимпиецтар Павел Пинигин, 
Александр Иванов уонна республика биллэр тустууга Анатолий Константинов 
тахсыбыттара.

Бу кэнниттэн, саха бэтэрээн 
тустууктара аан дойду чемпи-
онаттарыгар элбэхтик кытын-
нылар. Олорго биир дойдула-
ахтарбыт аан дойдуга ааттаах-
суоллаах, биллэр омук тустуук-
тарын кытта соргуулаахтык ту-
станнар, кыайан-хотон кыһыл 
көмүс мэтээли элбэхтик иили-
нэн төннүбүттэрэ. Билигин са-
халартан аан дойдуга бэтэрэ-
эннэргэ иккилиитэ чемпионна-
абыт бөҕөстөр баар буоллулар.

Билигин Дьокуускай куорак-
ка олорор уонна үлэлиир Инно-
кентий Кочкины саха бэтэрээн 
тустууктарыттан аан дойду чем-
пионаттарыгар саамай элбэхтик 
кыттыбыт уонна онтон эмиэ са-
амай элбэх мэтээли аҕалбыт 
киһинэн билэбит. Ол курдук, 
кини аан дойду түһүлгэтигэр 
тоҕуста тустан — 7 мэтээллээх 
эргиллибитэ. Олортон 2 кыһыл 
көмүс, 3 үрүҥ көмүс уонна 2 бо-
руонса мэтээллэр. Онон, кини 
бэтэрээннэргэ аан дойду икки 
төгүлээх чемпиона уонна биэс 
төгүл призера буолар.

Кини аан дойду аатырбыт 
уонна күүстээх бөҕөстөрүн 
кытта элбэхтик сирэй көрсөн 
көбүөргэ тэҥҥэ анньыһан ту-
стубута. Олорго соргулаахтык 
тустан, утарылаһааччыларын 
кыайталаан, пьедестал саамай 
үрдүкү чыпчаалыгар иккитэ 
тахсан турбута элбэҕи этэр.

Кочкин Иннокентий Семе-
нович, 1948 сыллаахха Таат-
та Уолбатыгар Ленин уордьан-
наах, республика үтүөлээх учу-
утала Семен Мефодьевич Коч-
кин дьиэ кэргэнигэр төрөөбүтэ. 
Оскуоланы бүтэрэн, Советскай 
Армия кэккэтигэр сулууспала-
абыта. 1974 сыллаахха Алма-
Атаҕа физкультурнай институ-
ту бүтэрбитэ. Онно кини олим-
пийскай призер Александр Ива-
новы кытта бииргэ үөрэммитэ. 
1976 сылтан күн бүгүнүгэр диэ-
ри киин куоракка көҥүл тустуу-
га оҕолорго тренер быһыытынан 
үлэлиир. Иннокентий Се-
меновичка элбэх араас омук 
оҕолоро дьарыктанан, эрчил-
лэн, спорка уонна тус олохтору-
гар ситиһиилэммиттэр элбэхтэр. 
Иитэн эрчийбит уолаттарыттан 
ССРС, Россия уонна Саха сирин 
маастардара үүнэн тахсыбытта-
ра. Кинилэртэн улахан дьоҥҥо 
Россия үрүҥ көмүс призера 
Владимир Винокуров, күүстээх 
спорт маастардара: Семен Сор-
комов, Вячеслав Кривошапкин, 
Юрий Атласов, Андрей Алек-
сандров, Анатолий Михайлов, 
Владимир Солопов, Олег, Борис 

Корниловтар, Борис Петров, ре-
спублика хас да төгүллээх чем-
пиона Степан Еремеев, уолат-
тарга Россия призердара Олег 
Родавичус, Григорий Шишков 
уонна да атыттар бааллар.

Олимпийскай оонньуулар 
кыттыыллааҕа, Азия чемпио-
на Айаал Лазарев бастаан эмиэ 
тренер Иннокентий Кочкиҥҥа 
дьарыктаммыта. Спорт сайды-
ытыгар ситиһиилэрин иһин Ин-
нокентий Семеновичка Саха Ре-
спубликатын үтүөлээх тренерэ, 
Россия физическэй культураҕа 
туйгуна, Таатта улууһун бочуот-
таах олохтооҕо диэн бочуоттаах 
ааттар иҥэриллибиттэрэ.

1996 сыллаахха аан маҥнай 
Иннокентий Кочкин бэтэрээн 
маастардар ортолоругар басты-
ыр күрэхтэһиигэ Варна (Бол-
гария) куоракка тиийэн тусту-
бута. Улахан, күүстээх саста-
апка аан дойдуга аатырбыт 
бөҕөстөрү кытта тустан үһүс 
бириистээх миэстэҕэ тахсыбы-
та. Кини иннигэр бастакы уон-
на иккис миэстэҕэ иранецтар 
Рамазан Хедер уонна Эбрахим 
Джавади түспүттэрэ. Финал-
га Иннокентий Кочкин баста-
абыт Хедергэ сабырыйтабыта. 
Кэннигэр Мюнхеннааҕы Олим-
пиада (1972 с.) призера Ог-
нян Николов (Болгария) мэтээ-
лэ суох ытыс соттон хаалбыта. 
Иран бөҕөһө Джавади аан дой-

ду түөрт төгүллээх чемпиона, 
Олимпиада призера этэ. Куру-
ук биһиги Роман Дмитриевпы-
тын кытта элбэх сыллар уста-
та тустан эрийсибит бөҕөс. 
Уопсайынан, бэтэрээннэр аан 
дойдутааҕы күрэхтэһиилэрэ ку-
руук күүстээх састааптаах буо-
лара. Дэлэҕэ даҕаны бу бэтэрэ-
эннэр чемпионаттарыгар урут 
Олимпийскай оонньууларга, аан 
дойду чемпионнаттарын уонна 
да атын улахан күрэхтэһиилэр 
кыайыылаахтара, призерда-
ра кэлэн, бэйэлэрин күүстэрин, 
кыахтарын өссө төгүл тургутан, 
боруобаланан көрүнүөхтэрэ 
дуо? Холобура, Осаму Ватанабэ, 
Эбрахим Джавади, Павел Пини-
гин, Александр Иванов, Адольф 
Зегер, Огнян Николов, Дон Бем, 
Исмаил Юсейнов, Хатта Масаа-
ки уонна да атыттар.

1997 с. Мартиньи (Швейца-
рия) куоракка уонна 1999 с. Бу-
харестка (Румыния) ыытыл-
лыбыт чемпионаттарга Инно-
кентий Кочкин тустан иккиэн-
нэригэр төрдүс буолуталаабы-
та. Ол курдук, Швейцарияҕа 
олус күүстээх тустууктар му-
стан тустубуттара. Манна Ах-
мади диэн Ирантан төрүттээх, 
АХШ олорор бөҕөс бастаабы-
та. Эбрахим Джавади иккис, 
Хойлогдорж диэн урут аан дой-
ду күрэхтэһиитигэр аатырбыт 
бөҕөс Владимир Юмины кы-

айа сылдьыбыт монгол үһүс бу-
олбута. Кинилиин бэтэрээннэр-
гэ Иннокентий иккитэ тустан 
хотторбута. Бастаан биир оч-
конан сабырыйтаран, кыайтар-
быттар бөлөхтөрүгэр түспүтүн, 
монгол бөҕөһө Ахмадига хотто-
рон эмиэ ити бөлөххө түспүтэ. 
Онно иккиэн иккиилиитэ кыай-
аннар, үсүһү былдьаһыыга са-
бырыйтарбыта. Онон, төрдүс 
миэстэ буолбута. Манна даге-
станец Аминулла Насруллаев 
тустан миэстэлэспэтэҕэ.

Онтон тохтуу түһэн баран, 
2002 сыллаахха Иннокентий 
Кочкин аан дойдуга күүстээх 
тустууктардааҕынан биллибит 
Ираҥҥа күрэхтэһэ тахсар. Ман-
на аан дойду түһүлгэтэ дой-
ду киин куоратыгар Тегераҥҥа 
бэйэтигэр тэлгэммитэ. Урукку-
та аан дойду түөрт төгүллээх 
чемпиона Эбрахим Джавадины 
кытта түбэһэн тустубута. Ити-
эннэ Иннокентий Кочкин биир 
баалынан баһыйтаран, үһүс 
миэстэҕэ тахсар. Онтон Джава-
ди бэйэтин дойдутугар баста-
ан, биир дойдулаахтарын ула-
ханнык үөрдүбүтэ. Чемпионат 
кэнниттэн Иннокентий Кочкин 
бэйэтигэр «Өссө күүскэ дьарык-
таннахпына, бастакы да миэстэ 
иһин киирсиэххэ сөп эбит» диэн 
эрэл санаалаах кэлэр.

Эһиилгитигэр 2003 сыллаах-
ха Будапешт (Венгрия) куоракка 
бэтэрээннэргэ аан дойдуга ба-

стыыр иһин күрэхтэһиигэ Ин-
нокений Кочкин 58 киилэҕэ япо-
нец Хатта Масаакины, франзуһу 
уонна Латвия бөҕөһүн кыайан 
чемпионнуур. Кинилэртэн Хат-
та 1962 с. аан дойду чемпиона-
тын үрүҥ призера, аан дойдуга 
күүстээх тустуугунан биллэр. 
Дойдутугар Иннокентий Кочкин 
кыһыл көмүс мэтээли иилинэн 
эргиллэр. Будапешка кини Япо-
ния аатырбыт тустуугун Оса-
му Ватанабэны сирэй көрсөн 
кэпсэтэн билсибитэ, бииргэ 
хаартыскаҕа түспүттэрэ. Япо-
нец эмиэ бу чемпионакка Инно-
кентийтан үөһээ дивизиоҥҥа ту-
стан эрэллээхтик бастаабыта.

Аҕыс сыл буолан баран, 
2011 сыллахха Иннокентий Коч-
кин Тирана (Албания) куораты-
гар тустан иккис миэстэҕэ тах-
сар. Ыйааһыныгар Виктор Чир-
ков диэн Россия биир күүстээх 
тустууга бастаабыта. Кини ту-
стуу үс көрүҥэр спорт мааста-
ра, самбоҕа норуоттар икки 
ардыларынааҕы спорт мааста-
ра. Ити кэнниттэн Иннокен-
тий 2012 сыллаахха Будапешка 
(Венгрия) уонна 2013 сыллаахха 
Сараево (Босния-Герцеговина) 
куоракка буолбут чемпионат-
тарга, урукку ситиһиилэрин 
чиҥэтэн эмиэ иккис миэстэлэри 
ылаттаабыта.

Нөнүө сылыгар, 2014 сыл-
лаахха Белград (Сербия) куо-
ракка Иннокентий Кочкин бэ-
тэрээннэргэ бүтэһигин тустан 
иккиһин бастаабыта. Итиэннэ 
кыһыл көмүс мэтээли иккиһин 
кэтэн, дойдутугар кыайыы ар-
гыстаах эргиллибитэ. Ман-
на барыта отучча араас дойду-
лартан кэлэн күрэхтэспиттэрэ. 
Урут Белград — Югославия 
диэн аан дойду биир улахан го-
сударствотын киин куората этэ. 
НАТО дойдулара Югославияны 
мөрөйдөөннөр, буомбалаан сэт-
тэ туспа государстволарга ара-
арбыттара. Билигин, ити куорат 
Сербия столицата.

Иннокентий Кочкин олоҕун 
бүтүннүү спорка, көҥүл тусту-
уга анаабыт үрдүк үөрэхтээх, 
улахан уопуттаах тренер. 
Оҕолору эрчийэри таһынан, 
элбэх күрэхтэһиилэри тэрий-
сэр, олорго куруук судьуйалы-
ыр. Кини улуу тренер Д. П. Кор-
кины кытта Дьокуускайга би-
иргэ үлэлээбитэ. Киниттэн 
элбэҕи билбитэ-көрбүтэ уонна 
сүбэлэппитэ. Билигин Дьоку-
ускай куорат үһүс нүөмэрдээх 
оҕо спортивнай оскуолатын тре-
неринэн салгыы үлэлиир.

Иннокентий Семенович 
республикаҕа көҥүл тустуу 
киэҥник сайдарын туһугар уһун 
сыллар устата бэриниилээхтик 
уонна ситиһиилээхтик үлэлии 
сылдьара, атыттарга чаҕылхай 
холобур буолара элбэх киһини 
үөрдэр.
Виталий СЛЕПЦОВ.

Ñàõàëàð, ñàõàëûû 
èòýҕýëáèòèí ûëûíûàõõàéûҥ!

тына, бэйэбит да аҕыйах ах-
сааннаах дьон, аҕыс аҥы ба-
рабыт. Онон биир итэҕэли 
ылыныаҕыҥ. Холобур, биир 
итэҕэллээхпит эбитэ буоллар, 
улуустаһыы тахсыа суоҕа этэ. 
Төрөппүттэр оҕолорун кыра са-
астарыттан итэҕэлгэ үөрэтэн ба-
рыа этилэр. Төрөппүт оҕону ии-
тиигэ оруола улахан уонна эппи-
этинэстээх буолуо этэ.

Хайдах саҕалыахха?
Былыр-былыргыттан саха-

ларга бөлөһүөк дьоннор элбэх-
тэрэ, норуот инникитин кини-
лэр түстүүллэрэ. Былыр итэҕэли 
пророктар, философтар норуок-
ка тарҕаппыттара уонна ылын-
нарбыттара.

Итэҕэлгэ үлэлиир дьон 
ким диэн ааттаналларый, туох 
үөрэхтээхтэрий, ханна ким ки-
нилэри үөрэтэр? Бастатан ту-
ран, төрүт култуураны үөрэтэр 
дьон буолуохтарын сөп. Сы-
антырга (Дьокуускайга), улуу-
стар кииннэригэр, куораттарга, 
нэһилиэктэргэ. Арчы, Олоҥхо 
дьиэлэригэр саха абыычайын, 
итэҕэлин үөрэтиэхтэрин сөп. 
Кинилэр хантан үптэнэллэр-
астаналлар, үлэлиир, олорор 
дьиэлэрэ-уоттара?..

Бу дьон үөрэх, духовнай, 
култуурнай, социальнай сай-
дыы үлэһиттэрэ буолалларын 
быһыытынан — үөрэх, култуу-
ра, социальнай министерствола-
ра үбүлүөхтэрин сөп эбит. Холо-
бура, үөрэх министерствота бу 
дьон педагог буолалларынан 
хамнастарын, итэҕэл кинигэ-
лэрин, култуура министерство-
та бу дьон духовнай култуураҕа 
сыһыаннаахтарынан, меропри-
ятиеларын тэрийистин, соци-
альнай — дьиэлэрин-уоттарын 
көрдүҥ. Ону таһынан биллэр-
көстөр тэрилтэлэр, дьоммут 
спонсордаатыннар уонна Ил 
Дархан норуота итэҕэллээх бу-
оларыгар көмөлөһүөн наа-
да. Кэнэҕэһин ХИФУ саха ты-
лын отделениетын иһинэн анал 
итэҕэлгэ бэлэмнээх дьону ии-
тэн, үөрэтэн таһаарыан сөп.

Суруллубут биир итэҕэл-
лээхпит эбитэ буоллар, кыра 
оҕолору төрөппүттэр сахалыы 
саҥарарга, абыычайга уонна 
итэҕэлгэ үөрэппитинэн барыах-
таахтара, оччоҕо кэлэр көлүөнэ 
түргэнник итэҕэллэрин ылы-
ныа, итэҕэллэринэн киэн туттуо 
уонна атын омуктартан итэҕэс 
сананыа суоҕа.

Бар дьонум, саха дьоно туора 
турумуоҕуҥ, сомоҕолоһуоҕуҥ, 
биир өйүнэн-санаанан биир 
итэҕэли ылыныаҕыҥ! Кэлэр 
көлүөнэ, эдэр ыччат итэҕэллээх 
буоларын, норуот быһыытынан 
симэлийэн сүппэппит туһугар 
бары бииргэ турунуоҕуҥ!

Николай КРЫЛОВ, 
СР үтүөлээх тренерэ, 
РФ үөрэҕин туйгуна, 
көҥүл тустууга ССРС, 
хапсаҕайга СР спордун мастара, 
Уус-Алдан 
бочуоттаах гражданина.

Дьокуускай.

Былыр-былыргыттан хас омук аайы дьону, 
норуоту куһаҕан дьаллыктан харыстыыр, 
сиэрдээх буолууга үөрэтэр үөрэх — Итэҕэл 

баар буолбута. Христианство, ислам, будда о. д.а., ол 
курдук, былыргы сахалар эмиэ итэҕэллээх этилэр. 
Биһиги аан бастакы итэҕэли ылыммыппыт. Хас 
биирдии саха киһитэ итэҕэйэр Үрүҥ күнү, ыйы, 
күөх халлааны, сири-уоту...

Киһи-аймах барыта билэр 
үрдүк айыылартан айыллыбы-
тын, итэҕэллээҕин, көрдөһөрүн. 
Арай, биһиэхэ итэҕэл суох уон-
на хантан дуухтаах буоларый? 
Кимтэн, ханнык үрдүк айыыт-
тан көрдөһөрүй? Абыычайбы-
тын да үчүгэйдик билбэппит. 
Мусульманнар күҥҥэ биэстэ 
намаз оҥостоллор, христиан-
нар таҥараҕа үҥэллэр, ханна да 
буоллун, кимтэн да куттаммак-
ка, бу дьон итэҕэллэригэр наһаа 
бэриниилээхтэр, итэҕэллэрин 
убаастыыллар, итэҕэйэллэр, 
итэҕэллэринэн киэн тутталлар.

Туораттан көрөн ымсы-
ыра саныыгын, биһиги тугу 
итэҕэйэбит, хантан көрдөһөбүт, 
көмүскэнэбит? Христиан-
ство библияҕа сурулла сылдьа-
рын, мусульманнар кораннарын 
ааҕаллар. Биһиги тугу ааҕабыт?

Биһиэхэ 
Тенгрианство чугас 

Мин бэйэм историк, тыл 
үөрэхтээҕэ, таҥара үлэһитэ да 
буолбатахпын, борустуой оску-
ола тренерэбин, ол гынан ба-
ран, оҕолорбутугар, норуот ин-
ники өттүгэр сайдарыгар итэҕэл 
наада диэн бэйэм баҕа санаабын 
суруйабын.

Хас биир киһи Үөһээ Айы-
ылартан айыллыбытын, кинит-
тэн көрдөһөрүн билэр буолуох-
таах, бу Орто дойдуга таҥара 
көмөтүнэн кэлбитин, дьолло-
охтук, куһаҕан дьаллыкка ыл-
ларбакка, айыыны оҥорбокко 
олоруохтааҕын. Үөһээ айыылар 
кинини көрө, араҥаччылыы, ар-
чылыы сылдьалларын, киниэхэ 
күүс-көмө буолалларын этинэн-
хаанынан, өйүнэн-санаатынан 
бэркэ диэн өйдүүр буолуохтаах.

Уопсайынан, биир ньыгыл 
итэҕэл ыларбытыгар бириэмэ 
кэллэ дии саныыбын. Юстиция 
министерствотыгар икки итэҕэл 
регистрацияланна: В. А. Кон-
даков “Аар Айыы итэҕэлэ”, 
Л. А. Афанасьев-Тэрис “Айыы 
итэҕэлэ”. Бу итэҕэллэри суруй-
бут ааптардар биһиги итэҕэлбит 
тенгрианство биир көрүҥэ ди-
иллэр.

Сахалар былыр-былыргыттан 
оройуонунан арахсабыт. Хас 
биирдии киһи (бөлөһүөк) тус-
туһунан суруйдаҕына уон-
на оройуон оройуон аайы тус-
туһунан итэҕэл ылланнахпы-

омук, бэйэтэ итэҕэллээх буола-
рыгар, кэнэҕэски көлүөнэ дьоно 
араас мөкү дьаллыкка ыллаттар-
батыгар, саха омук быһыытынан 
сүппэтин туһугар биир ньыгыл 
итэҕэли сокуон быһыытынан 
ылыныан наада.

Кимтэн, туохтан 
көмүскэл 

көрдүүбүт?
Сахалар биир итэҕэллээх бу-

оларбыт туһунан санаалар-
бын хаһыакка, интернеккэ 
үллэстибиппин, син элбэх киһи 
аахта. Сорохтор сөбүлэһэллэр, 
сорохтор тенгрианствоны ута-
раллар. Тенгрианствоны бы-
лыр Чингис Хаан ылыммыта, 
оттон монголлар билигин буд-
даны итэҕэйэллэр. Билигин 
биһиги ханнык итэҕэли ылы-
набытый? Биһиэхэ бэйэбити-
гэр, эппитигэр-хааммытыгар, 
өйбүтүгэр-санаабытыгар, 
олохпутугар-дьаһахпытыгар чу-
гас ханнык итэҕэл баарый? Тен-
грианствоттан атын, чугас.

Холобура, күрэхтэһиигэ, 
эбэтэр эрчиллэр-бэлэмнэнэр 
түмсүүгэ ыраах дьиэҕиттэн-
уоккуттан тэлэһийэ сылдьан ыа-
рахаттарга түбэстэххинэ, үрдүк 
айыылартан көрдөһүөххүн, 
көмөлөһүннэриэххин 
баҕараҕын да, кимтэн хайдах 
көрдөһүөххүн билбэккин. Олох-
хо араас буолар, үөрүү-хомолто, 
кыайыы-хотторуу…

Билигин биһиги эдэр тусту-
уктарбытын куттара-сүрдэрэ 
(дуухтара), итэҕэллэрэ суох ди-
иллэр. Үөрэппэкэ, итэҕэл ылым-
макка сылдьан хантан били-
эхтэрэй, айылҕаттан кистэлэҥ 
күүс бэриллэрин, аҥардас па-
триотическай санаанан, иитии-
нэн кыайыахтааххын диэн сыл-
дьаллар. Хантан ис кистэлэҥ 
күүс кэлэрин билбэттэр. Били-
гин биһиги спортсменнарбыт 
итэҕэлгэ борустуой дьоннооҕор 
ордук наадыйаллар дии саны-
ыбын. Кыайдаҕына үөрэбит, 
“маладьыас, Сахатын сирин аа-
тырта” диэн хайҕыыбыт, оттон 
хоттордоҕуна үөҕэбит, кута-
сүрэ (дууҕа) суох диибит.

Борустуой киһи ыарахаҥҥа 
түбэстэҕинэ биирдэ өйдүүр, 
үөһээ айыылартан айыллыбы-
тын, тутулуктааҕын туһунан, 
кистэлэҥ күүстэн көрдөһөрүн. 

итэҕэл ылыныахпытын наада. 
Бэйэбит кэлэр кэскилбитигэр, 
инники ыччаппытыгар куорак-
ка, дэриэбинэлэргэ, улуус кии-
нигэр туох баарый?

Биһиги — олохтоох 
омукпут 

Биһиги православнай омук-
тар буолбатахпыт, тас көрүммүт, 
тылбыт-өспүт, абыычай-
быт барыта атын. Историктар, 
тыл үөрэхтээхтэрэ этэллэри-
нэн, биһиги түүр омуктары-
гар тылбыт-өспүт майгынны-
ыр, ол гынан баран, түүрдэртэн 
тоҕо эрэ итэҕэллэрин илдьэ кэл-
бэтэхпит. Бастакы президем-
мит М. Е. Николаев этиитигэр 
холбоһобун, биһиги төрүт олох-
тоох омук буолабыт, кэлии көс 
бииһин уустара буолбатахпыт. 
Биһиги туспа итэҕэллээх, туспа 
сайдыылаах омук буолабыт. Хо-
лобур, өбүгэлэрбит олохтообут 
национальнай көрүммүтүн — 
кылыыны, хапсаҕайы, мас 
тардыһыытын, ат сүүрдүүтүн, 
интеллектуальнай оонньуулар-
бытын, ынахпытын, сылгыбы-
тын о. д.а. ылан көрүөҕүҥ. Хайа 
да омукка суох биһиги көрүммүт 
курдук кэрэ, кыраһыабай 
көрүҥнэр. Биһиги олохтоох омук 
буоларбытын кэрэһэлиир элбэх 
холобурдартан ити биирдэстэрэ.

Ол иһин аан бастаан киһи-
аймах итэҕэйэн кэлбит 
итэҕэлбитин тенгрианствоны 
ылыныаҕыҥ. Ити туһунан ба-
стакы олимпийскай чемпиоммут 
Роман Михайлович Дмитриев 
этии киллэрбитэ, ону өйүөҕүҥ.

Дьокуускай куоракка Олоҥхо 
дьиэтэ тутулла сылдьар, дэриэ-
бинэлэргэ Арчы, Олоҥхо дьиэ-
лэрин тутуоҕуҥ. Үөһээ Бүлүүгэ 
Олоҥхо ыһыаҕар СР Аҕа 
баһылыга А. С. Николаев хас 
биирдии улууска олоҥхо дьиэ-
тин тутар буоллаххытына, биэс 
мөлүйүөн көмө харчы биэрэбин 
диэн уураах ылыммыта. Хас би-
ирдии саха киһитин үөрдэр, дол-
гутар даҕаны буолуохтаах.

Хаһыакка көрдөххө-аахтахха, 
бөлөһүөктэрбит тус-туһунан 
кэпсии сатыыллар. Бары биир 
уопсай тылга киириэҕиҥ, но-
руот иннигэр биир сүбэни 
ылыныаҕыҥ. Кэнэҕэски ыччат-
тарбытын сахалыы саҥарарга, 
биир өйгө-санааҕа, сахалыы 
итэҕэлгэ иитиэҕиҥ.

Итэҕэлин, абыычайын, 
тылын-өһүн сүтэрбит омук — 
омук быһыытынан сүтэр, симэ-
лийэр.

Билигин демократия кэмигэр, 
норуот бэйэтин көрүнэр бириэ-
мэтигэр олохтоох былаас орган-
нара, Ил Түмэн депутаттара, Ил 
Дархан — саха омуга олохтоох 

XVI үйэттэн, нууччалар кэ-
лиэхтэриттэн ылата биһиэхэ 
күүс өттүнэн христианствоны 
киллэрэн барбыттара. Ол иһин, 
ааппыт-суолбут барыта нуучча-
лыы буолбута. Улуус, дэриэби-
нэ аайы таҥара дьиэлэрэ нору-
от күүһүнэн тутуллубуттара, ба-
ачыкалар, аҕабыыттар баар бу-
олбуттара. Онтон сэбиэскэй бы-
лаас бириэмэтигэр таҥара дьи-
элэрин барытын көтүрбүппүт, 
суох оҥорбуппут. Коммуни-
стическай иитиини ылбыппыт, 
комсомол, хомуньуус буолбуп-
пут. Таҥара, абааһы суох диэн 
буолбута. Итэҕэлбитин, абы-
ычайбытын умнубуппут, туту-
спат буолбуппут. Ол да үрдүнэн 
кырдьаҕастарбыт абыычайда-
рын, итэҕэллэрин тутуһаллара.

Эдэр көлүөнэ, 
норуот итэҕэлгэ 

наадыйар 
Билигин дэриэбинэлэр-

гэ былыргы таҥара дьиэлэ-
рин сөргүтэн, олохтоохтор 
күүстэринэн оҥоро, сөргүтэ 
сылдьабыт. Дьокуускайга бы-
лыргы хас таҥара дьиэтэ ба-
ара барыта оҥоһулунна, ону 
таһынан кэлии омуктарга му-
сульманскай мечеттэр. Ситин-
тэн сиэттэрэн элбэх саха хри-
стианствоны ылынан эрэр, ону 
ааһан эдэр өттүлэрэ мусульман-
скай итэҕэли уонна арааһынай 
секталарга киирэн эрэллэр.

Хайа баҕарар киһи омугут-
тан тутулуга суох үрдүк ай-
ыылартан көрдөһөр, арчыла-
нар, бэйэтин харыстанар. Ол 
иһин биһиги дьоммут бара са-
таан атын омуктар итэҕэллэрин 
ылынан эрэллэр. Ити биһиги 
омук быһыытынан итэҕэлбит 
суоҕуттан, мөлтөҕүттэн. Эдэр 
көлүөнэ, норуот итэҕэлгэ наа-
дыйар. Онон сахалар, биһиги 
бэйэбит өбүгэлэрбит итэҕэйэн 
кэлбит итэҕэлбитин ылынар кэс-
кэрдии кэллэ дии саныыбын.

Хайа баҕарар киһи 
үөрдэҕинэ-көттөҕүнэ, хомой-
доҕуна-хоргуттаҕына, хомол-
тотун-үөрүүтүн үллэстэн бэйэ-
тин итэҕэлигэр сүгүрүйэр. Хо-
лобур, биһиги, сахалар уоппу-
тун оттон Эһэбитин аһатабыт, 
христианнар Таҥараттан 
көрдөһөллөр, мусульманнар Ал-
лахха үҥэллэр…

Итэҕэл диэн — норуоту, эдэр 
ыччаты куһаҕан дьаллыктан ха-
рыстыыр үөрэх биир көрүҥэ. 
Олох, экономическай формация 
уларыйдаҕын аайы, уларыйан 
иһиэ суохтаахпыт, бэйэбит усу-
луобуйабытыгар, бэйэбит но-
руоппут сайдыытыгар, абыы-
чайбытыгар сөп түбэһиннэрэн 


